NAFARROAKO PARLAMENTUKO

ALDIZKARI OFIZIALA

IX. legegintzaldia Irufia, 2019ko martxoaren la 31. ZK.

AURKIBIDEA

B SAILA:

Foru lege proposamenak:

—Foru Lege proposamena, Dirulaguntzei buruzko azaroaren 9ko 11/2005 Foru Legea aldatzekoa. EH Bildu
Nafarroa et Podemos-Ahal Dugu-Orain Bai talde parlamentarioek eta Izquierda-Ezkerrako foru parlamen-
tarien elkarteak aurkeztu dute (3. or.).

E SAILA:

Interpelazioak, mozioak eta adierazpen politikoak:

—Interpelazioa, jokoa dela-eta gure erkidegoan darabilgun politikari buruzkoa. Maria Teresa Saez Barrao
andreak aurkeztu du (8. or.).

—Adierazpen instituzionala, zeinaren bidez Nafarroako Parlamentuak bat egiten baitu Gaixotasun Arraroen
Nazioarteko Egunaren ospakizunarekin. Eledunen Batzarrak onetsia (9. or.).

—Adierazpen instituzionala, zeinaren bidez Nafarroako Parlamentuak LGTBI+ pertsonen berdintasun sozia-
lari buruzko ekainaren 19ko 8/2017 Foru Legearen helburuekiko eta edukiarekiko konpromisoa berresten
baitu. Eledunen Batzarrak onetsia (10. or.).

—Adierazpen instituzionala, zeinaren bidez Nafarroako Parlamentuak uste baitu komenigarria dela per-
tsonen zirkulazio askea bermatzea eta pasabide seguruen sorkuntzan lan egitea. Eledunen Batzarrak one-
tsia (10. or.).

F SAILA:

Galderak:

—~Qaldera, Trafikoko eskumenari nahiz eskualdatzeke dauden besteei buruzkoa. Maiorga Ramirez Erro jau-
nakegin du (11. or.).

—~Galdera, Lehen Hezkuntzako 4. mailako ikasleei eta Bigarren Hezkuntzako 2. mailako ikasleei 2018-2019
ikasturtean egin zaien ebaluazio diagnostikoko inkesta sozioekonomiko eta kulturalari buruzkoa. Alberto
Catalan Higueras jaunak egin du (11. or.).

—Galdera, Lehen Hezkuntzako 4. mailako ikasleei eta Bigarren Hezkuntzako 2. mailako ikasleei egin zaien
ebaluazio diagnostikoko inkesta sozioekonomiko eta kulturalean sexuari buruzko atalean “beste aukera
batzuez” galdetzeari buruzkoa. Alberto Catalan Higueras jaunak egin du (12. or.).

—~QGaldera, Fotdon eta Unitec enpresekiko harreman instituzionalari eta ibilgailu elektrikoen fabrikazioa bul-
tzatzeari buruzkoa. Maiorga Ramirez Erro jaunak egin du (13. or.).

—Galdera, Ibilgailu Elektrikoen Nafarroako Plana deiturikoari buruzkoa. Maiorga Ramirez Erro jaunak egin
du (13. or).

—~Galdera, lan-eskaintza publiko berezian deitutako lanpostu-kopuruari buruzkoa. Galdera erretiratzea
(14. or.).

—~QGaldera, Oinarrizko Osasun Laguntzako pediatriari dagokionez 2018ko ekainetik aitzina abian jarritako
neurriei buruzkoa. Idatzizko galdera bihurtzea (14. or.).

B saila:

FORU LEGE PROPOSAMENAK

Foru Lege proposamena, Dirulaguntzei buruzko azaroaren 9ko 11/2005

Foru Legea aldatzekoa.

Nafarroako Parlamentuko Mahaiak, 2019ko
otsailaren 25ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta
Hobetzeari buruzko Lege Organikoaren 19.1.b)
artikuluak aitortzen dien legegintza-ekimena era-
biliz, EH Bildu Nafarroa et Podemos-Ahal Dugu-
Orain Bai talde parlamentarioek eta lzquierda-
Ezkerrako foru parlamentarien elkarteak
Dirulaguntzei buruzko azaroaren 9ko 11/2005
Foru Legea aldatzeko Foru Lege proposamena
aurkeztu du.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen Ba-
tzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin Dirulaguntzei buruzko
azaroaren 9ko 11/2005 Foru Legea aldatzeko
Foru Lege proposamena.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Irufiean, 2019ko otsailaren 25ean

Lehendakaria: Ainhoa Aznarez lgarza

Foru Lege proposamena,
Dirulaguntzei buruzko azaroaren 9ko
11/2005 Foru Legea aldatzekoa

2005ean onetsitako Dirulaguntzei buruzko
Foru Legeak ekainaren 9ko 8/1997 Foru Legea
gaurkotu zuen, eta horrela Nafarroa aitzindari
bihurtu zen dirulaguntzak eman, kudeatu eta
kontrolatzeko araubide juridikoa ezartzeari dago-
kionez. Azken aldaketa honek bereziki azpimarra-
tzen zuen, hitzaurrean jasotzen zen moduan,
dirulaguntza emateko jarduera lotu behar zaiela
publizitatearen eta lehiaren printzipioei, ahalik gar-

denena izan dadin. Era berean, beharrezkoak
ziren tresnak ezarri ziren baliabide publikoak aha-
lik modu efizienteenean erabiltzeko. Hori dela eta,
kudeaketa-prozedura egokiak ezarri dira, baliabi-
deak zertarako eman hartarako erabil daitezen
eta jatorrizko xedeetatik desbidera ez daitezen.

2018ko apirilean Kontratu Publikoei buruzko
apirilaren 13ko 2/2018 Foru Legea onetsi zen,
kontratazio publikoaren arloko foru araudia Euro-
pako esparrura egokitzeko eta, halaber, nahitaez-
ko gisa jasotzearren Nafarroako Foru Administra-
zioarekin kontratu bidez lotzen diren entitateek
gizarte- eta lan-erantzukizuneko klausula sorta
bat bete dezaten.

Aurrekoarekin lotuta, egokitzat jotzen da, era
berean, Dirulaguntzen Foru Legea aldatzea, ber-
tan mota horretako klausulak jasotzeko, halatan
lege hori harmonizatze aldera bai kontratazio
publikoaren arloko Nafarroako araudi berriarekin,
bai bestelako arau batzuekin.

Aldaketa honen bidez lortu nahi dena da,
zehazki, irizpide sozialak, ingurumen-jasangarrita-
sunekoak eta genero eta berdintasunaren arloko-
ak jasotzea. Horrekin bat, baremazio osoaren
%15eko gutxieneko puntuazioa ezartzen da eska-
tzaile den enpresak aurkezturiko proiektu edo jar-
dueran genero ikuspegia kontuan hartzeagatik,
eta LGTBI+ politikak lortzeko bermeak jasotzen
dira, LGTBI+ Pertsonen Berdintasun Sozialari
buruzko ekainaren 19ko 8/2017 Foru Legearen
45.2. artikuluan ezarritakoari jarraikiz.

Dirulaguntza publikoen oinarri arautzaileetan
genero eta LGTBI+ ikuspegia jasotzeko betebeha-
rraz gain, halaber eskatzen da dirulaguntza
proiektu horietan eragin sozial eta ingurumeneko-
aren gaineko kasuko azterlanak egitea.

Era berean, asmoa da desgaitasunen bat
duten pertsonak gizarteratu eta laneratzearekin
Foru Administrazioak duen konpromisoa gauzatu
dadila, bai eta eskatzaile diren entitateen kontura

lan egiten duten pertsonen lan eskubideak zorroz-
ki bete beharra ezartzea ere.

Debekuen araubideari dagokionez, dirulagun-
tzak eskuratzeko debekuen kasuak zabaldu dira,
horien artean jaso daitezen, halaber, lan-, inguru-
men- edo gizarte-gaietako araudiaren urraketa-
kasuak, nagusiki. Debeku horiek guztiak bat datoz
kontratazio publikorako ezarritakoekin.

Azkenik, Nafarroako Foru Administrazioak
emandako dirulaguntzen kontrol finantzarioari
dagokionez, kontrol hori egokitu nahi da
Dirulaguntzei buruzko azaroaren 17ko 38/2003
Lege Orokorrera —44. artikulua—, eta, gainera,
Kontuen Ganberari zuzeneko fiskalizazio-eskume-
nak eman nahi zaizkio, Kontuen Ganbera arau-
tzen duen Foru Legearen 2.2. artikuluari jarraikiz,
artikulu horretan eskumena ematen baitzaio hala-
ko dirulaguntzak fiskalizatzeko.

Artikulu bakarra. Dirulaguntzei buruzko aza-
roaren 9ko 11/2005 Foru Legea aldatzea.

Bat. 5. artikuluari 4. apartatua gehitzen zaio,
testu honekin:

“4. Kontratazio publiko orotan, nahitaez eta
zeharkakotasunez txertatuko dira gizarte- eta
ingurumen-irizpideak, baldin eta, betiere, kontra-
tuaren xedearekin zerikusirik badute, uste osoz jo-
tzen baita irizpide horien txertaketak funts publiko-
en erabileraren efizientzia handiago eta hobea
ekartzen duela. Halaber, dirulaguntzen sistemara-
ko irispidea erraztuko zaie enpresa txiki eta ertai-
nei, bai eta ekonomia sozialeko enpresei ere.

Printzipio hori eraginkortasunez mamitzearren,
kasuan kasuko oinarri arautzaileek nahitaez barne
hartu beharko dituzte adjudikazio-irizpideak, bai
eta gizarte- edo ingurumen-izaerako exekuzio-
baldintzak ere”.

Bi. 5. artikuluari 5. apartatua gehitzen zaio,
testu honekin:

“5. Foru lege honen mendeko entitateek behar
diren neurriak hartuko dituzte, bermatuko dutenak
bete egiten direla genero-berdintasunaren,
LGTBI+ pertsonentzako aukera-berdintasunaren,
ingurumenaren, gizartearen edo lanaren arloetan
indarreko araudiak ezartzen dituen betebeharrak”.

Hiru. 5. bis artikuluari azken paragrafo bat
erantsiko zaio. Testu hau izanen du:

“Plan horrekin batera txosten bat aurkeztu
beharko da, inpaktu sozialari, ingurumenekoari eta
generokoari buruzkoa, nahitaez eta dirulagun-
tzaren xedearen arabera”.

Lau. 9. artikuluari j) letra berria gehitzen zaio.
Hona haren testua:

“j) Eskatzaile den enpresak 50 langile edo
gehiago dituenean, gutxienez langileen % 2k des-
gaitasuna izatea, Desgaitasuna duten pertsonen
eskubideei eta haiek gizarteratzeari buruzko Lege
Orokorraren testu bategina onesten duen azaroa-
ren 29ko 1/2013 Legegintzako Errege Dekretua-
ren 42. artikuluan ezarritakoarekin bat”.

Bost. 9. artikuluari k) letra berria gehitzen zaio.
Hona haren testua:

“k) Eskatzaile den enpresak 250 langile baino
gehiago dituenean, berdintasun plan bat izatea,
Gizonen eta Emakumeen Berdintasunerako mar-
txoaren 22ko 3/2007 Lege Organikoko 45. artiku-
luan ezarritakoari jarraikiz”.

Sei. 9. artikuluari ) letra berria gehitzen zaio.
Hona haren testua:

“l) Aplikatzekoa den hitzarmen kolektiboan
enpresarentzat ezarritako betebeharrak betetzea,
bai eta lan arriskuen prebentzioaren alorreko
araudi indarduna ere”.

Zazpi. 13. artikuluko 2. apartatuko b), d) eta e)
letrak aldatzen dira. Testu hau izanen dute:

“b) Borondatezko konkurtsoaren deklarazioa
eskatua izatea, edozein prozeduratan kaudimen-
gabe deklaratuak izatea, konkurtsoan deklaratuak
izatea —salbu horretan hitzarmen batek eraginkor-
tasuna hartu duenean—, kontu-hartze judizialaren
mende egotea edo Konkurtsoei buruzko uztailaren
9ko 22/2003 Legeari jarraituz desgaituak izatea,
konkurtsoa kalifikatzen duen epaian finkatutako
desgaikuntza-aldia bukatu gabe dagoela.

d) Pertsona fisikoa edo pertsona juridikoaren
administratzaileak sarturik egotea Nafarroako
Gobernuko kideen eta Nafarroako Foru Komunita-
teko Administrazioko goi kargudunen bateraezin-
tasunei buruzko azaroaren 4ko 19/1996 Foru
Legeak edo Nafarroako Administrazio Publikoen
Zerbitzuko Langileen testu bateginari buruzkoak
aipatzen dituzten kasuetakoren batean, edo Hau-
teskunde Araubide Orokorrari buruzko ekainaren
19ko 5/1985 Lege Organikoak arautzen dituen
kargu hautetsietako edozein izatea, bertan ezarri-
tako baldintzetan.

Debekua pertsona juridikoei ere aplikatuko
zaie, haien kapitalean parte-hartzea baldin badu-
te, aipatutako legerian ezarritako modu eta zenba-
tekoekin, edozein administrazio publikotako langi-
leek eta goi kargudunek, bai eta administrazio
horien zerbitzuko kargu hautetsiek ere.

Bi kasu horietan, debekuak bere barrenean
hartzen ditu aurreko paragrafoetan aipatzen diren
pertsonen ezkontideak, elkarbizitza afektiboko an-
tzeko harremanaren bidez lotutako pertsonak,
aurreko eta ondorengo ahaideak, bai eta bigarren
graduko odol nahiz ezkontza bidezko ahaideak
ere, baldin eta interes-gatazka gertatzen bada
kontratazio organoaren titularrarekin edo kontrata-
zio-ahalmena eskuordetu zaien organoen titularre-
kin edo lehenbiziko hura ordezten dutenekin.
Debekuak adin txikiko ondorengo ahaideak ere
barne hartuko ditu, aipatutako pertsonek haien
lege ordezkaritza dutenean.

e) Eguneraturik ez egotea indarreko xedape-
nek ezartzen dituzten zerga arloko edo Gizarte
Segurantzako betebeharretan, erregelamenduz
ezartzen den moduan; edo, 50 langile edo gehia-
goko enpresen kasuan, gutxienez langileen ehu-
neko 2 ezgaituak izatearen baldintza ez betetzea,
azaroaren 29ko 1/2013 Legegintzako Errege
Dekretuak, Desgaitasuna duten pertsonen eskubi-
deei eta haiek gizarteratzeari buruzko Lege Oro-
korraren testu bategina onesten duenak, 42. arti-
kuluan ezarritakoaren arabera, erregelamenduz
ezartzen den moduan; edota, 250 langile baino
gehiagoko enpresen kasuan, ez betetzea Gizonen
eta Emakumeen Berdintasunerako martxoaren
22ko 3/2007 Lege Organikoko 45. artikuluaren
araberako berdintasun plan bat edukitzearen bete-
beharra”.

Zortzi. 13. artikuluko 2. apartatuari h), i), j), k)
eta |) letrak gehitzen zaizkio. Testu hau izanen
dute:

“h) Foru lege honi jarraikiz lehenago emandako
dirulaguntzaren batekin loturiko betebeharren bat
urratu izatea.

i) Faltsutzea egin izana foru lege honen 13.7.
artikuluan aipatzen den egiaztagiriari dagokionez.

j) Faltsutzea egin izana dirulaguntza ematen
duen organoari edo entitate laguntzaileari froga-
tzerakoan betekizunak eta baldintzak bete dituela
eta dirulaguntza emateko arrazoi den jarduera
egin edo helburua bete duela.

k) Lan-arriskuen prebentzioaren arloko arau-
hauste oso astunak direla-eta aipatuta agertzea
zehapen-erregistroan, zeina araututa baitago
maiatzaren 15eko 156/2008 Foru Aginduan,
Berrikuntza, Enpresa eta Enplegu kontseilariak
emandakoan, laneko arriskuen prebentzioan arau-
hauste oso astunak egitearen ondoriozko zehape-
nen argitarapena arautu eta dagokion erregistroa
sortzen duen horretan.

) Zehapen irmoa jaso izana beren zin-
tzotasuna zalantzan jartzen duen arlo profesiona-
leko arau-hauste astuna egiteagatik, edo desgai-
tuen aukera-berdintasunaren eta diskriminaziorik
ezaren arlokoagatik, edo atzerritarrei buruzkoaga-
tik, edo arau-hauste oso astuna egiteagatik ingu-
rumen, gizarte edo lan arloan, edo sexu jazarpe-
nagatik, edo sexuagatiko jazarpenagatik, araudi
indardunean ezarritakoarekin bat”.

Bederatzi. 13. artikuluko 5. apartatua aldatzea.
Hona testu berria:

“5. Artikulu honetako 2. apartatuko a), g), h), i),
i), k) eta ) letretan dauden debekuak automatikoki
aintzatetsiko dira. Debekuaren norainokoa epaian
edo ebazpen irmoan zehaztutakoa izanen da.
Horrelakorik ezean, erregelamenduz ezarritako
prozeduraren bidez zehaztuko da debekuaren
norainokoa. Epai irmoaren ondorio ez bada, debe-
kuak gehienez ere bost urte iraunen du”.

Hamar. Beste paragrafo bat erantsiko zaio 14.
artikuluko lehen apartatuko h) letrari. Honela geldi-
tuko da:

“h) Dirulaguntza emateko prozedura antolatu,
izapidetu eta ebazteko eskumena duten organoak,
eta ebazpena jakinarazteko epea.

Instrukzio organoaren eta, kasua bada, kide
anitzeko ebaluazio organoaren osaerari dagokio-
nez, lehentasuna emanen zaio generoaren arloko
gaikuntza, gaitasun eta prestakuntza egokia duten
gizon eta emakumeen presentzia orekatua berma-
tzeari. Horretarako, ahal den guztietan batzorde
hori emakumeez eta gizonezkoez osatuta egonen
da, eta ulertuko da legearen araberako oreka
errespetatzen dela proportzioa ez bada 60-40
baino handiagoa edo txikiagoa”.

Hamaika. Letra berri bat, s), gehitzen zaio 14.
artikuluaren 1. apartatuari. Hona testua:

“s) Emakumeen eta gizonezkoen egiazko ber-
dintasunarekin zerikusia duten betebeharrak:

i. Hizkera ez-sexista erabiltzea dirulaguntza
emateko beharrezkoak diren dokumentazio eta
material guztietan, emakumeekiko diskrimina-
tzailea den inolako irudirik ez izatea eta berdinta-
sunaren, aniztasunaren, rol pluraltasunaren eta
erantzunkidetasunaren balioak transmititzen
dituen irudia sustatzea.

ii. Emakumeen eta gizonezkoen berdintasuna
bermatzea tratuan, enplegua lortzerakoan, sailka-
pen profesionalean, laneko igoeran, iraupenean,
prestakuntzan, iraungitzean, ordainsarietan, kalita-
tean eta egonkortasunean, eta lanaldiaren iraupe-
nean eta antolamenduan.

iii. Lanean sexu-jazarpeneko eta sexuarengati-
ko jazarpeneko kasuak prebenitzeko neurriak har-
tzea”.

Hamabi. 14. artikuluari 5. apartatua gehitzen
zaio, testu honekin:

“5. Lehia kontsekutiboko modalitatearen men-
deko dirulaguntza publikoak emate aldera baloratu
beharreko oinarri arautzaileetan islaturiko irizpide
objektiboen artean nahitaez jaso beharko dira
genero ikuspegia egotea aurkeztutako proiektu
edo jardueran. Alderdi horri baremo osoaren %
15eko ponderazioa emanen zaio gutxienez, eta
ondoko irizpideetako bat edo batzuk jaso ahalko
dira oinarri arautzaileetan:

a) Aurreikuspenaren arabera, dirulaguntzaren
onuradun izanen diren emakume kopurua eta por-
tzentajea.

b) Pertsona edo entitate onuradunak lana ema-
nen dien emakume kopurua eta portzentajea.

c¢) Pertsona edo entitate onuradunak ardurazko
postuetan lana emanen dien emakume kopurua
eta portzentajea.

d) Entitate onuradunak zuzendaritza postuetan
dituen emakume kopurua eta portzentajea.

e) Pertsona edo entitate onuradunaren ibilbi-
dea emakumeen eta gizonezkoen berdintasunera
bideraturiko politika eta jardueren garapenean.

f) Emakumeen eta gizonen berdintasunerako
plan bat diseinatu eta aplikatu izana edo norbera-
ren bizitza, familia-bizitza eta lan-arloko bizitza
bateragarri egiteko neurriak aplikatu izana.

g) Genero inpaktuko txosten bat aurkezteko
konpromisoa, sexuaren arabera sailkatutako adie-
razle eta datuekin, bai dirulaguntzaren onuradun
edo erabiltzaile izanen diren pertsonenak bai
dirulaguntza exekutatuko dutenenak, aplikaturiko
berdintasunerako neurrien edukia xehakatuta.

h) Pertsona edo entitate lizitatzailearen konpro-
misoa dirulaguntzaren exekuzioan emakumeen
eta gizonen arteko berdintasunarekin zerikusia
duten berariazko ekintzak gauzatzeko.

i) Dirulaguntzaren exekuzioaren esparruan
emakumeen eta gizonen arteko berdintasunerako
berariazko plan bat taxutu eta aplikatzeko konpro-
misoa. Plan horretan xehakatuko dira berdintasu-
nerako politikak enplegua lortzerakoan, sailkapen
profesionalean, lanaren kalitatean eta egonkorta-
sunean, lanaldiaren iraupenean eta antolamen-
duan edo beste arlo batzuetan.

j) Dirulaguntzaren onuradunekin sentsibilizazio
eta prestakuntza ekintzak gauzatzea berdintasu-

naren eta familia-bizitza eta lan-arloko bizitza
bateragarri egitearen arloko eskubideen inguruan.

k) Entitate onuradunak zer konpromiso duen
emakumeen pobreziaren aurka borrokatzeko ekin-
tza berariazkoak gauzatzeko dirulaguntzaren exe-
kuzioaren esparruan”.

Hamahiru. 14. artikuluari 6. apartatua gehitzen
zaio, testu honekin:

“6. LGTBI+ pertsonen berdintasun sozialari
buruzko ekainaren 19ko 8/2017 Foru Legearen
45.2. artikuluan ezarritakoari jarraikiz, deialdia egi-
ten duen Administrazioak dirulaguntza publikoen
oinarri arautzaileetan jaso ahalko ditu eskatzaile
diren entitateek LGTBI+ berdintasuna egiaz lor-
tzeko diren jarduketak egin izana baloratzeko
klausulak”.

Hamalau. 40. artikulua aldatzea. Hona testu
berria:

“1. Dirulaguntzen kontrol finantzarioa onuradu-
nekiko eta, kasua bada, entitate laguntzaileekiko
eginen da, Nafarroako administrazio publikoek eta
haiekin lotutako edo haien menpeko entitateek
deitzen dituzten dirulaguntzen gainean, Nafarroa-
ko aurrekontuen edo Europar Batasuneko funtsen
kargura eman badira.

2. Dirulaguntzen kontrol finantzarioaren xedea
da ondokoak egiaztatzea:

a) Onuradunak dirulaguntza modu egokian eta
zuzenean lortu duela.

b) Onuradunek eta entitate laguntzaileek beren
betebeharrak bete dituztela dirulaguntzaren kude-
aketan eta aplikazioan.

c) Onuradunek eta entitate laguntzaileek
dirulaguntza modu egokian eta zuzenean justifika-
tu dutela.

d) Onuradunek eta entitate laguntzaileek aur-
keztutako justifikazioarekin bat, dirulaguntzarekin
finantzaturiko eragiketen egiazkotasuna eta erre-
gulartasuna.

e) Diruz lagundutako jardueren finantzaketa
egokia eta zuzena, foru lege honen 16. artikuluko
3. apartatuan ezarritakoari jarraikiz.

f) Onuradunek eta entitate laguntzaileek Admi-
nistrazioari adierazi gabeko gertakariak, ingurua-
barrak edo egoerak izatea, eragina izan dezakete-
nak diruz lagundutako jardueren finantzaketan,
dirulaguntza modu egoki eta zuzenean lortu, era-
bili, baliatu edo justifikatzean, edota harekin finan-
tzaturiko eragiketen egiazkotasunean eta erregu-
lartasunean.

3. Dirulaguntzen kontrol finantzariorako esku-
mena Ekonomia eta Ogasun Departamentuari
dagokio, Kontu-hartze Orokorraren bitartez, deu-
setan galarazi gabe organo kudeatzaileek egiten
dituzten jarraipen eta kontrol jarduerak eta Kon-
tuen Ganberak, sektore publikoaren kontuak eta
kudeaketa ekonomiko-finantzarioa kontrolatzeko
erakunde fiskalizatzailea den aldetik, berau arau-
tzen duen foru legean esleituta dituen fiskalizazio
jarduera arruntak.

4. Dirulaguntzen kontrol finantzarioan ondoko-
ak sartzen ahalko dira:

a) Kontabilitateko erregistroak, kontuak edo
egoera-orri finantzarioak eta horiek biltzen dituz-
ten agiriak aztertzea, direla onuradunenak, direla
entitate laguntzaileenak.

b) Banakako eragiketa zehatzak aztertzea,
emaniko dirulaguntzekin loturik badaude edo
horiengan eraginik izanen ahalko balute.

c) Ekintza sorta bateko alderdi partzial eta
zehatzak aztertzea, emaniko dirulaguntzekin lotu-
rik badaude edo horiengan eraginik izanen ahalko
balute.

d) Inbertsio finantzatuen egiaztatze materiala.

e) Egin beharreko kontrol jarduketa zehatzak,
kasu bakoitzean dirulaguntza arautzen duen arau-
dian eta, kasua bada, dirulaguntza emateko ebaz-
penean ezarritakoari jarraikiz.

f) Behar diren egiaztapen guztiak, dirulagun-
tzen xede diren jardueren ezaugarri bereziak kon-
tuan hartuz.

5. Kontrol finantzarioa zabaldu ahalko da onu-
radunen bazkide diren pertsona fisiko edo juridiko-
etara, bai eta helburuen lorpenean, jardueren
gauzatzean, proiektuen exekuzioan edo jokamol-
deen gauzatzean interesik izan dezakeen edono-
rengana ere”.

Hamabost. 40. bis artikulua gehitzen da. Testu
hau izanen du:

“40. bis artikulua. Laguntza emateko betebeha-
rra.

1. Onuradunak, entitate laguntzaileak eta
dirulaguntzaren xedearekin edota justifikazioare-
kin zerikusia duten hirugarrenak behartuta daude
laguntza ematera eta eskatzen zaien dokumenta-
zio guztia ematera, dirulaguntzaren emaile den
Administrazioaren esparruan Nafarroako Foru
Komunitateko Administrazioko Kontu-hartzailetza
Orokorrari eta sektore publikoaren kontrol finan-
tzarioaren organo eskuduna den aldetik Kontuen
Ganberari dagozkien eginkizunen barruan. Horre-
tarako, ondoko ahalmenak izanen dituzte:

a) Egiaztapenaren xede den dokumentazioa
libreki eskuratzea, bai eta euskarri informatikoan
dauden programa eta artxiboak.

b) Libreki sartzea diruz lagundutako jarduera
gauzatzen den negozio-lokal, establezimendu edo
tokietan, edo dirulaguntzaren kargura finan-
tzaturiko eragiketen egiazkotasuna eta erregular-
tasuna egiazta daitekeenetara.

c) Ordainagirien, agiri baliokideen edo ordez-
koen kopia eskuratzea, bai eta beste edozein era-
giketari buruzko dokumentazioena ere, eragiketa
horietatik ondoriozta badaiteke dirulaguntza modu
okerrean lortu, baliatu eta erabili izanaren zan-
tzurik.

d) Dirulaguntza kobratu ahal izan den edo
dirulaguntzaren kargurako funtsak erabili ahal izan
diren entitate finantzarioetako banku-kontuen
informazioa libreki eskuratzea.

2. Betebehar hori betetzeari uko egitea
dirulaguntza itzultzeko arrazoitzat joko da foru
lege honen 35. artikuluan aurreikusitako ondorioe-
tarako, ezertan ukatu gabe bidezkoak izan litezke-
en zehapenak”.

E saila:

INTERPELAZIOAK, MOZIOAK ETA ADIERAZPEN POLITIKOAK

Interpelazioa, jokoa dela-eta gure erkidegoan darabilgun politikari buruz-

koa.

MARIA TERESA SAEZ BARRAO ANDREAK AURKEZTU DU

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maria Teresa Séaez
Barrao andreak aurkezturiko interpelazioa, jokoa
dela-eta gure erkidegoan darabilgun politikari
buruzkoa.

2. Interpelazio hori Osoko Bilkuran izapide-
tzea.

3. Nafarroako Parlamentuko Aldizkari Ofiziale-
an argitara dadin agintzea.

Irufnean, 2019ko otsailaren 25ean

Lehendakaria: Ainhoa Aznarez Igarza

JABELDURAREN TESTUA

Podemos-Ahal Dugu-Orain Bai talde parla-
mentarioari atxikitako foru parlamentari Teresa
Saez Barrao andreak, Legebiltzarreko Erregela-
menduan xedatuaren babesean, Nafarroako
Gobernuari honako interpelazio hau aurkezten
dio.

1992an, Osasunaren Mundu Erakundeak ludo-
patia nahasmendu bat dela aitortu zuen, eta gai-
xotasunen nazioarteko sailkapenean sartu zuen.

Zenbait urte geroago Nahasmendu Mentalen
Gidaliburu Diagnostiko eta Estatistikoak egiazko
adikzio funsgabe gisa identifikatu zuen ludopatia.
Gaur egun, saiakuntza kliniko askok frogatzen
dute eragin larria duela norbanakoarengan ez
ezik, haren ingurunean ere —familia, lana, lagu-
nak—, eta gaixoarengandik harago doazen ondorio
ekonomiko eta emozionalak dauzkala.

Garrantzitsua da administrazio publikoek era-
bakitasunez aurre egin diezaioten egoerari, munta
handiko arazo soziala izatera hel litekeena, eta
hori guztia zeharkakotasunez egitea, hainbat
departamentu hartuz.

Nafarroak baditu gaur horri buruz onetsitako
mozio bat, jokoaren bidez lortutako diruaren desti-
noari buruzko aitortza bat aurrekontuetan eta
Osasun Departamentuan toki bat.

Gure ustez, hori ez da aski, hartu beharreko
neurriak zeharkakotasunez eta genero-ikuspun-
tuarekin hartu behar direlako.

Horregatik guztiagatik, gure erkidegoan jokoa-
ren aitzinean darabildun politikari buruzko interpe-
lazio hau aurkezten diot Nafarroako Gobernuari.

Irunean, 2014ko apirilaren 3an

Foru parlamentaria: Maria Teresa Saez Barrao

Adierazpen instituzionala, zeinaren bidez Nafarroako Parlamentuak bat
egiten baitu Gaixotasun Arraroen Nazioarteko Egunaren ospakizuna-

rekin.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2019ko otsailaren 25ean egindako bilkuran, ondo-
ko adierazpena onetsi zuen:

“1. Nafarroako Parlamentuak bat egiten du
Gaixotasun Arraroen Nazioarteko Egunaren ospa-
kizunarekin, 2019ko otsailaren 28an baita.

2. Nafarroako Parlamentuak adierazten du
beharrezkoa dela aztertzea Gaixotasun Arraroen
Estrategia Nazionalak azken 10 urteotan izandako
eragina eta, ondorioz, haren jarduketa-ildoak
eguneratzea gaixoen eta autonomia erkidegoen
ikuspegia jasoko duen jarraipen batzorde baten
bitartez, estrategia autonomia erkidegoetan ezar-
tzeko berariazko aurrekontu-partidak jasoko dituz-
ten planen bidez.

3. Nafarroako Parlamentuak uste du beharrez-
koa dela babesa eta beharrezkoak diren baliabi-
deak jartzea gaixotasun arraroen arretaren zabal-
kundea eta datuak Estatuko Erregistroan
iraultzeko beharrezkoak diren iturriak lortzea arin-
tzeko, betiere bermatuta autonomia erkidegoetako
gaixotasun arraroen erregistroak giza baliabide
nahikoak izanen dituztela Estatuko Erregistroaren
helburuak betetzeko.

4. Nafarroako Parlamentuak uste du beharrez-
koa dela gaixotasun arraroen ikerketa bultzatzea,
emaitzak partekatzea eta alor horretan ikertzen
duten entitate eta erakundeen bideragarritasuna
eta iraunkortasuna ahalbidetzea, bai eta sektore
pribatuaren eta gizarte zibilaren arteko elkarlana
sustatuko duen pizgarri-sistema bat ezartzea ere.

5. Nafarroako Parlamentuak uste du beharrez-
koa dela Europako Erreferentziazko Sareen ere-
dua Osasun Sistema Nazionalean integratzea,
ezagutza gure herrialdeko unitate eta ospitale
guztietan zabaltzen dela bermatzeko, bai eta
Erreferentziazko Zentro, Zerbitzu eta Unitateek
Europako Erreferentziazko Sareetan parte har-
tzea eta espezialitateko medikuei haien baliagarri-
tasunari buruzko informazioa ematea ere.

6. Nafarroako Parlamentuak uste du beharrez-
koa dela Laguntza Integralerako Eredu eraginkor
baten ezarpena ahalbidetzea, bermatuko duena
ekitatezko sarbidea izatea arreta goiztiarrerako,
errehabilitaziorako, logopediarako eta arreta psi-
kologikorako zerbitzuetara gaixotasun akutu eta

kronikoetan. Horretarako, gainera, funtsezkoa da
profesionalek etengabeko prestakuntza izatea
gaixotasun arraroen arloan.

7. Nafarroako Parlamentuak uste du beharrez-
koa dela Diagnosi Genetikoaren Planaren modu-
ko ekimenen eraginean sakontzea, laguntza-
ibilbideak aztertzea eta finantzaketa ematea, bai
eta diagnosi goiztiarra bultzatzea ere, erkidegoko
pertsona diagnosirik gabekoentzako arreta-proto-
kolo baten bidez. Gainera, beharrezkoa da geneti-
ka klinikoaren espezialitatea onartzea.

8. Nafarroako Parlamentuak uste du beharrez-
koa dela desgaitasun eta mendekotasuna balora-
tzeko prozesuak bateratzea kontraesanezko
txostenak eta izapideak errepikatzea saihesteko
eta pertsonaren egoera era efizienteagoan balora-
tzeko. Funtsezkoa da CIF baremoa ezartzea eta
mendekotasunaren arloko politika publikoak berri-
kustea. Gainera, beharrezkoa da prozeduran sar-
tzea barruan oinarrizko laguntzako medikuaren
balorazioa jasoko duen txosten medikoaren eredu
bat, baloraziorako talde profesionalek eskuratu
ahalko dutena.

9. Nafarroako Parlamentuak uste du beharrez-
koa dela bermatzea “botika umezurtz” deituriko
guztiak ekitatez eta berdintasunez eskuratu ahal
izatea, horiek eskuratzeko irizpideak harmoniza-
tzen laguntzea eta botiken balorazio-txostenak
bateratzea. Halaber, beharrezkoa da Medikuntza
Pertsonalizaturako edota Doitasun-medikun-
tzarako |-Plana garatzea eta bertan gaixotasun
arraroak eta gaixoen ikuspegia jasotzea.

10. Nafarroako Parlamentuak uste du beha-
rrezkoa dela ziurtatzea araudiak beharrezkoak
diren hezkuntza-baliabideak eta baliabide sozio-
sanitarioak ziurtatzea hezkuntza erabat inklusiboa
izateko, bai eta gaixotasun larrik jotako seme-ala-
bagatiko prestazioa arautzen duten errege dekre-
tuak eguneratzea ere.

11. Nafarroako Parlamentuak uste du beha-
rrezkoa dela elkarte-mugimendua babestea eta
desgaituei arreta emateko zentro eta zerbitzuen
berariazko aurrekontu-partidari zuzkidura egokia
ematea”.

Irufean, 2019ko otsailaren 25ean

Lehendakaria: Ainhoa Aznérez lgarza

Adierazpen instituzionala, zeinaren bidez Nafarroako Parlamentuak
LGTBI+ pertsonen berdintasun sozialari buruzko ekainaren 19ko
8/2017 Foru Legearen helburuekiko eta edukiarekiko konpromisoa

berresten baitu.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2019ko otsailaren 25ean egindako bilkuran, ondo-
ko adierazpena onetsi zuen:

“1. Nafarroako Parlamentuak LGTBI+ per-
tsonen berdintasun sozialari buruzko ekainaren
19ko 8/2017 Foru Legearen helburuekiko eta edu-
kiarekiko konpromisoa berresten du, eta sexu- eta
genero-aniztasunari buruzko prestakuntzaren,
sentsibilizazioaren eta ikusgarritasunaren aldeko
apustua egiten du, horiek baitira tresna egokienak
LGTBfobiaren aurka borroka egiteko eta egiazko
berdintasuna lortzeko.

2. Nafarroako Parlamentuak tamalgarritzat jo-
tzen du zenbait indar politikoren arduragabekeria,
zalantzan jartzen baitute legea betetzea sexu- eta
genero-aniztasunari dagokionez, eta adierazten
du gaitzesten dituela Alderdi Popularreko parla-
mentariaren hitz argiro mespretxuzkoak, eta eska-
tzen dio esandakoa publikoki zuzentzeko.

3. Nafarroako Parlamentuak Nafarroako
Gobernua bultzatzen du jarrai dezan LGTBI+ per-
tsonen berdintasun sozialari buruzko ekainaren
19ko 8/2017 Foru Legean ezarritakoa garatzen”.

Irunean, 2019ko otsailaren 25ean

Lehendakaria: Ainhoa Aznarez Igarza

Adierazpen instituzionala, zeinaren bidez Nafarroako Parlamentuak uste
baitu komenigarria dela pertsonen zirkulazio askea bermatzea eta
pasabide seguruen sorkuntzan lan egitea.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2019ko otsailaren 25ean egindako bilkuran, ondo-
ko adierazpena onetsi zuen:

“1.- Nafarroako Parlamentuaren ustez beha-
rrezkoa da Espainiako Gobernuak bermatzea
Giza Eskubideen Adierazpen Unibertsalaren 13.
artikuluan jasotako pertsonen zirkulazio askea.

2.- Nafarroako Parlamentuaren ustez beharrez-
koa da Espainiako Gobernuak lan egin dezan pasa-
bide seguruen sorkuntzan, inork ez dezan bere bizia
arriskuan jartzeko beharrik mugak igarotzerakoan.

3.- Nafarroako Parlamentuak bultzatzen du
harreraren eta bizikidetzaren kultura sor dadin
Nafarroako herritarren artean, aniztasunaren ikus-
pegi positibotik, zubiak eraikiz eta topagune eta
elkarrizketa-guneak sustatuz. Horrekin lotuta,
apustu egiten du abegikortasunaren kultura susta-
tzen duten entitate sozialekiko babesa indar-
tzearen eta pertsona migratzaileek eta errefuxia-
tuek Nafarroan oinarrizko zerbitzuak eskuratu
ahal izatearen alde.

4.- Nafarroako Parlamentuak espresuki adie-
razten du giza eskubideen babesarekiko konpro-
misoa prozesu migratzaileetan, halako moduz non
pertsona migratzaileen eta errefuxiatuen eta herri-
tar horiei laguntzen dieten pertsonen kriminaliza-
zioa saihesten den.

5.- Nafarroako Parlamentuak berresten du
asilo eta babesaren arloko nazioarteko itunen
indarra, eta dei egiten du asilo eta babes sistemak
indartzera, bai Latinoamerikan bai Europan.

6.- Nafarroako Parlamentuak aldezten du
nazioarteko lankidetzara bideratutako baliabide
ekonomikoak handitzea, bereziki migrazio-fluxuei
lagun egiten dieten erakundeen lana babesteko.

7.- Nafarroako Parlamentuak Nafarroako
Gobernua premiatzen du gehiago inbertitu dezan
herritarren hezkuntzan integrazioa eta bizikidetza
hobetzeko eta Nafarroa benetako harrera-gizartea
izan dadin”.

Irufiean, 2019ko otsailaren 25ean

Lehendakaria: Ainhoa Aznarez Igarza

F saila:

GALDERAK

Galdera, Trafikoko eskumenari nahiz eskualdatzeke dauden besteei

buruzkoa.

MAIORGA RAMIREZ ERRO JAUNAKEGIN DU

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez
Erro jaunak aurkeztutako galdera, Trafikoko esku-
menari nahiz eskualdatzeke dauden besteei
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.
Irunean, 2019ko otsailaren 25ean

Lehendakaria: Ainhoa Aznarez lgarza

GALDERAREN TESTUA

EH Bildu Nafarroa talde parlamentarioari atxi-
kitako foru parlamentari Maiorga Ramirez Erro
jaunak, Legebiltzarreko Erregelamenduan ezarri-
takoaren babesean, honako galdera hau aurkez-
ten du, Nafarroako Gobernuak Legebiltzarraren
Osoko Bilkuran ahoz erantzun dezan:

Honako hau jakin nahi dut trafikoko eskumena
eskualdatzeari eta eskualdatzeke dauden beste
batzuei dagokienez:

Zertan da eskualdatu ez diren eskumenak
eskualdatzeko prozesua?

Irufnean, 2019ko otsailaren 19an

Foru parlamentaria: Maiorga Ramirez Erro

Galdera, Lehen Hezkuntzako 4. mailako ikasleei eta Bigarren Hezkun-
tzako 2. mailako ikasleei 2018-2019 ikasturtean egin zaien ebaluazio
diagnostikoko inkesta sozioekonomiko eta kulturalari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Alberto Catalan
Higueras jaunak aurkeztutako galdera, Lehen
Hezkuntzako 4. mailako ikasleei eta Bigarren
Hezkuntzako 2. mailako ikasleei 2018-2019 ikas-
turtean egin zaien ebaluazio diagnostikoko inkes-
ta sozioekonomiko eta kulturalari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Iruiean, 2019ko otsailaren 25ean

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako kide den eta Union del
Pueblo Navarro (UPN) talde parlamentarioari atxi-
kita dagoen Alberto Catalan Higueras jaunak,
Legebiltzarreko Erregelamenduan ezarritakoaren
babesean, honako galdera hauek aurkezten ditu,
idatziz erantzun dakizkion:

Lehen Hezkuntzako 4. mailako eta Bigarren
Hezkuntzako 2. mailako ikasleendako 2018-2019
ikasturteko ebaluazio diagnostikoko inkesta
sozioekonomiko eta kulturalean zergatik egiten da
horrenbeste galdera (28tik, 11) ikastetxeko esko-
la-jarduera garatzeko erabiltzen den hizkuntzari
buruz?

Departamentuarentzat zer interes dauka,
pedagogiaren eta hezkuntzaren ikuspuntutik, ikas-

leei besteak beste galdetzeak ea irakasleak zer
hizkuntzatan mintzo diren haien artean?

Departamentuarentzat zer interes dauka,
pedagogiaren eta hezkuntzaren ikuspuntutik, ikas-
leei besteak beste galdetzeak ea zer hizkuntzatan
ikusten duten telebista, irakurtzen dituzten libu-
ruak, erabiltzen duten Internet, mintzo diren ira-
kasleekin ikasgelan, ikasgelatik kanpo, mintzo
diren ikaskideekin ikasgelan, patioan, lagunekin
herrian edo auzoan, eskolaz kanpoko jardueretan,
etxean, bazkaltzen ari direnean edo telebista ikus-
ten ari direnean?

Corellan, 2019ko otsailaren 20an

Foru parlamentaria: Alberto Catalan Higueras

Galdera, Lehen Hezkuntzako 4. mailako ikasleei eta Bigarren Hezkun-
tzako 2. mailako ikasleei egin zaien ebaluazio diagnostikoko inkesta
sozioekonomiko eta kulturalean sexuari buruzko atalean “beste aukera

batzuez” galdetzeari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Alberto Cataléan
Higueras jaunak aurkeztutako galdera, Lehen
Hezkuntzako 4. mailako ikasleei eta Bigarren
Hezkuntzako 2. mailako ikasleei egin zaien eba-
luazio diagnostikoko inkesta sozioekonomiko eta
kulturalean sexuari buruzko atalean “beste aukera
batzuez” galdetzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufnean, 2019ko otsailaren 25ean

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako kide den eta Union del
Pueblo Navarro (UPN) talde parlamentarioari atxi-
kita dagoen Alberto Catalan Higueras jaunak,
Legebiltzarreko Erregelamenduan ezarritakoaren
babesean, honako galdera hauek aurkezten ditu,
idatziz erantzun dakizkion:

Hezkuntza Departamentuko zer unitatek sartu
du “beste aukera batzuk” epigrafea Lehen
Hezkuntzako 4. mailako eta Bigarren Hezkun-
tzako 2. mailako ikasleendako ebaluazio diagnos-
tikoko inkesta sozioekonomiko eta kulturaleko
sexuari buruzko atalean?

Departamentuko zer arduradunek baimendu
dute eta eman diote oniritzia atal horri?

Hezkuntza Departamentuko zer unitatek sartu
du hizkuntzei buruzko atala inkestan?

Departamentuko zer arduradunek baimendu
dituzte eta eman diete oniritzia galdera horiei?

Corellan, 2019ko otsailaren 20an

Foru parlamentaria: Alberto Catalan Higueras

31. zk. / 2019ko martxoaren la

Galdera, Foton eta Unitec enpresekiko harreman instituzionalari eta ibil-
gailu elektrikoen fabrikazioa bultzatzeari buruzkoa.

MAIORGA RAMIREZ ERRO JAUNAK EGIN DU

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez
Erro jaunak aurkeztutako galdera, Foton eta Uni-
tec enpresekiko harreman instituzionalari eta ibil-
gailu elektrikoen fabrikazioa bultzatzeari buruz-
koa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Iruiean, 2019ko otsailaren 25ean

Lehendakaria: Ainhoa Aznarez lgarza

GALDERAREN TESTUA

EH Bildu Nafarroa talde parlamentarioko foru
parlamentari Maiorga Ramirez Erro jaunak,
Legebiltzarreko Erregelamenduan ezarritakoaren
babesean, honako galdera hau aurkezten du,
Nafarroako Gobernuak idatziz erantzun dezan:

Honako hau jakin nahi dut ibilgailu elektrikoen
fabrikazioa bultzatze aldera Fotdn eta Unitec
enpresekin izandako harreman instituzionalari
buruz:

* Sodenak eta Nafarroako Gobernuak proiektu
horretan inbertitutako baliabideak eta laguntza
arautuen bidez bideratutako baliabideak.

e Orobat jakin nahiko nuke zer informazio dau-
kan Nafarroako Gobernuak Iruferriko Mankomu-
nitateak eta Tafallako Udalak proiektu horretan
inbertitutako baliabideei eta laguntza arautuen
bidez bideratutako baliabideei buruz.

Irufean, 2019ko otsailaren 14an

Foru parlamentaria: Maiorga Ramirez Erro

Galdera, Ibilgailu Elektrikoen Nafarroako Plana deiturikoari buruzkoa.

MAIORGA RAMIREZ ERRO JAUNAK EGIN DU

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Maiorga Ramirez
Erro jaunak aurkeztutako galdera, Ibilgailu Elektri-
koen Nafarroako Plana deiturikoari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufiean, 2019ko otsailaren 25ean

Lehendakaria: Ainhoa Aznarez lgarza

GALDERAREN TESTUA

EH Bildu Nafarroa talde parlamentarioko foru
parlamentari Maiorga Ramirez Erro jaunak,
Legebiltzarreko Erregelamenduan ezarritakoaren
babesean, honako galdera hau aurkezten du,
Nafarroako Gobernuak idatziz erantzun dezan:

Honako hau jakin nahi dut Ibilgailu Elektrikoen
Nafarroako Plana deiturikoari buruz:

Lehena. Planaren indarraldian zehar horretara
bideratutako baliabide publikoak.

Bigarrena. Bete diren helburuen zerrenda
xehekatua.

Hirugarrena. Nafarroako Gobernuak, lortutako
emaitzak ikusita, garatu nahi dituen jarduketak.

Irufiean, 2019ko otsailaren 21ean

Foru parlamentaria: Maiorga Ramirez Erro

Nafarroako Parlamentuko A.O. / IX. legegintzaldia

31. zk. / 2019ko martxoaren la

Galdera, lan-eskaintza publiko berezian deitutako lanpostu-kopuruari

buruzkoa.

GALDERA ERRETIRATZEA

Nafarroako Parlamentuko Mahaiak, 2019ko
otsailaren 25ean egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Adieraztea jakinaren gainean dagoela Maria
Inmaculada Jurio Macaya andreak lan-eskaintza
publiko berezian deitutako lanpostu-kopuruari
buruz aurkezturiko galdera erretiratu duela. Gal-

dera 2018ko apirilaren 13ko 44. Nafarroako Parla-
mentuko Aldizkari Ofizialean argitaratu zen.

2. Erabaki hau Nafarroako Parlamentuko
Aldizkari Ofizialean argitaratzea.

Irunean, 2019ko otsailaren 25ean

Lehendakaria: Ainhoa Aznarez Igarza

Galdera, Oinarrizko Osasun Laguntzako pediatriari dagokionez 2018ko
ekainetik aitzina abian jarritako neurriei buruzkoa.

IDATZIZKO GALDERA BIHURTZEA

Nafarroako Parlamentuko Mahaiak, 2019ko
otsailaren 25ean eginiko bilkuran, Eledunen Ba-
tzarrari entzun ondoren, honako erabaki hau hartu
zuen, besteak beste:

Maria Teresa Sdez Barrao andreak idazki bat
aurkeztu du, zeinaren bidez eskatu baitu Osasun
Batzordean erantzun beharreko honako ahozko
galdera hau idatzizko galdera gisa izapidetu
dadin: “Galdera, Oinarrizko Osasun Laguntzako
pediatriari dagokionez 2018ko ekainetik aitzina
abian jarritako neurriei buruzkoa”.

Nafarroako Parlamentuaren Erregelamenduko
37. artikuluan ezarritakoari jarraikiz, ERABAKI
DA:

1. Adieraztea aipaturiko ahozko galdera ida-
tzizko galdera bihurtu izanaren berri izan duela.
Galdera 2019ko otsailaren 1eko 13. Nafarroako
Parlamentuko Aldizkari Ofizialean argitaratu zen.

2. Erabaki hau Nafarroako Parlamentuko
Aldizkari Ofizialean argitaratzea.

Irufiean, 2019ko otsailaren 25ean

Lehendakaria: Ainhoa Aznarez Igarza

